Nafarroako Parlamentuko Mahaiak, 2013ko azaroaren 18an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bakartxo Ruiz Jaso andreak aurkeztutako galdera, Euskarabideak egiten dituen ikerketa soziolinguistikoei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2013ko azaroaren 18an

Lehendakaria: Alberto Catalán Higueras

GALDERAREN TESTUA

Bakarxo Ruiz Jasok, Bildu-Nafarroa parlamentu-taldeko kideak, Legebiltzarreko Erregelamenduak dioenari jarraiki, Nafarroako Gobernuari honako galderak helarazten dizkio, idatziz erantzun ditzan:

Euskarabidearen betekizunetako bat euskararen gaineko azterlanak, ikerketak eta estatistikak sustatzea da, baita haiek argitaratzea ere. Ildo horretan, Nafarroan egin zen azken azterlan soziolinguistikoa “Euskararen egoera Nafarroan 2008” dugu.

Hartara, bost urte pasa direla kontuan hartuta, jakin nahi dugu Euskarabidea bestelako azterketa soziolinguistikoetan lanean ari den, edo epe labur edo ertainean aurreikusia daukan halako beste azterlanik egitea.

